
ரு’ஷி அக³ஸ்த்யப்ரோக்தம் ஶிவார்சநோபதே³ஶம் 3

(ஶிவரஹஸ்யாந்தர்க³தே உக்³ராக்²யே)
அக³ஸ்த்ய: (உவாச)
அத ஏவ மஹாதே³வ: பூஜநீயோ மஹர்ஷிபி:⁴ ।
ஸமர்சயந்த்யுமாகாந்தமிந்த்³ரோபேந்த்³ராத³ய:ஸுரா:॥ 227॥
அத்யந்தஶ்ரத்³த⁴யா தே³வம் யேऽர்சயந்தி மஹேஶ்வரம் ।
தேஷாமாயுஷ்யமாரோக்³யமபவர்க³ஶ்ச ஜாயதே ॥ 228॥
புண்யா ஶிவா ஶிவ: புண்ய: புண்யம் திர்யக்த்ரிபுண்ட்³ரகம் ।
ஶிவலிங்கா³ர்சநம் புண்யம் புண்யமாநந்த³காநநம் ॥ 229॥
ஏதத்ப்ராத:ஸமுத்தா²ய ஸ்மர்தவ்யம் புண்யபஞ்சகம் ।
ஸ்மரணேநாஸ்ய ஸததம் ஜாயதே புண்யவாந்நர:॥ 230॥
உமாஸஹாயமித்யாதி³வேத³மந்த்ரை: ஶிவ: ப்ரகே³ ।
ஸ்மர்தவ்ய:ஸததம் விப்ரை:ஸர்வஸித்⁴யர்த²மாத³ராத் ॥ 231॥
ஶிவ ஶங்கர கௌ³ரீஶ விஶ்வநாத² மஹேஶ்வர ।
தே³வோத்தமேதி நாமாநி ப்ராதர்ஜப்யாநி ஸஜ்ஜநை:॥ 232॥
ப⁴வாநீ ஸ்கந்த³ஜநநீ கௌ³ரீ ஶங்கரவல்லபா⁴ம் ।
ஶிவேதி ப்ராதருத்தா²ய ஸ்மர்தவ்யா ஜக³த³ம்பி³கா ॥ 233॥
ப்ராத: காலாந்யகாலேऽபி ஶிவ ஶம்போ⁴ மஹேஶ்வர ।
மஹாதே³வேதி நாமாநி ஜபநீயாநி ஸஜ்ஜநை:॥ 234॥
ஸ்மர்தவ்ய: கீர்தநீயஶ்ச ஜபநீயஶ்ச ஶங்கர: ।
யதஸ்தத்ஸ்மரணாதீ³நி முக்திதா³நி மஹாமுநே ॥ 235॥
தந்மநோ யேந மநஸா ஸ்மர்யந்தே பார்வதீபதி: ।
ஸா ஜிஹ்வா கீர்த்யதே ஸாம்ப:³ஸததம் ஜிஹ்வயா யயா ॥ 236॥
ஸ ஹஸ்தோ யேந ஹஸ்தேந பி³ல்வை:ஸம்பூஜ்யதே ஶிவ: ।

தச்சி²ரோ யேந ஶிரஸா நம்யதே ப⁴க³வாந் ஶிவ:॥ 237॥
தௌ பாதௌ³ யௌ ஶிவக்ஷேத்ரே ப⁴க்த்யா பர்யடதோ முதா³ ।
ஸ புண்யோ யேந வா காஶ்யாம் ஸ்வஶரீரம் ஸமர்பிதம் ॥ 238॥
பத்³ப்⁴யாம் ப்ரத³க்ஷிணா: கார்யா:ஸாவதா⁴நம் ஶிவாலயே ।
ஹஸ்தாப்⁴யாம் அதியத்நேந கர்தவ்யம் ஶங்கரார்சநம் ॥ 239॥
ப்ரணாமா:ஸ்வஶரீரேண கர்தவ்யா: பார்வதீப்ரபோ: ⁴ ।
ஶ்ரோத்ராப்⁴யாமதியத்நேந ஶ்ரோதவ்யா: ஶாங்கரா: கதா:²॥ 240॥
நேத்ராப்⁴யாமதியத்நேந த்³ரஷ்டவ்ய: பூஜித: ஶிவ: ।
க்⁴ராணேந க்⁴ரேயமமலம் பி³ல்வபத்ரம் ஶிவார்பிதம் ॥ 241॥
ஜிஹ்வயா ஶ்ரீமஹாதே³வ: கீர்தநீய: ப்ரயத்நத: ।
ஸ்ப்ரஷ்டவ்யம் ஶிவலிங்க³ம் ச ஶ்ரத்³த⁴யா யத்ஸமர்சிதம் ॥ 242॥
த்⁴யாதவ்யோ மநஸா நித்யமுமாதே³ஹார்த⁴விக்³ரஹ: ।
வேத³வேதா³ந்தஸம்வேத்³ய:ஸர்வதா³ஶ்ரீஸதா³ஶிவ:॥ 243॥
இந்த்³ரியை:ஷட்³பி⁴ரப்யார்யாஸ்தத்ததி³ந்த்³ரியகர்மபி: ⁴ ।
ஶிவமேவாநிஶம் ப⁴க்த்யாऽऽராத⁴யந்தி முமுக்ஷவ:॥ 244॥
யஜந்தே விவிதை⁴ர்யஜ்ஞை: ஶிவமேவ ஹி யாஜிந: ।
யதோ தே³வாதி⁴தே³வோऽயம் யஜ்ஞகர்மப²லப்ரத:³॥ 245॥
சிந்தயந்தி மஹாதே³வம் யோகி³நோ யுக்தமாநஸா: ।
யதோ தே³வாதி⁴தே³வோऽயம் யோக³கர்மப²லப்ரத:³॥ 246॥
ஶிவாத்பரதரம் நேதி யே ப⁴ஜந்தி மஹேஶ்வரம் ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 247॥
ஶிவநாமமணிம் கண்டே²ஸதா³ஸந்தா⁴ரயந்தி யே ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 248॥
ஸந்தா⁴ரயந்தி யே ஶுத்³த⁴ம் த்ரிபுண்ட்³ரம் ஶிவபூ⁴ஷணம் ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 249॥
யேஷாம் தே³வக³ணாதீ⁴ஶோ மஹேஶ:குலதை³வதம் ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 250॥

2 sanskritdocuments.org



ரு’ஷி அக³ஸ்த்யப்ரோக்தம் ஶிவார்சநோபதே³ஶம் 3

யேஷாம் ஸர்வார்த²த³ம் நித்யம் வ்ரதம் ஶங்கரபூஜநம் ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 251॥
யேஷாம் ஶிவார்சநாத³ந்யத்³வ்ரதம் நாஸ்த்யேவ ஸர்வதா² ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 252॥
யேஷாம் ஶிவாந்யதே³வேஷு ஶிவப⁴க்தத்வதீ:⁴ ஸதா³ ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 253॥
யேஷாம் மஹேஶ்வரே ஸாம்பே³ஸர்வதே³வோத்தமத்த்வதீ: ⁴ ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 254॥
யேஷாம் சித்தம் பராவ்ரு’த்தம் மஹாதே³வாந்யத³ர்ஶநாத் ।
தே த⁴ந்யாஸ்தே ஸதா³சாராஸ்தே பூஜ்யா த⁴ர்மமூர்தய:॥ 255॥
கர்மணா மநஸா வாசா நித்யமவ்யபி⁴சாரத: ।
ய: பூஜயேந்மஹாருத்³ரம் ஸ மோக்ஷமதி⁴க³ச்ச²தி ॥ 256॥
॥ இதி ஶிவரஹஸ்யாந்தர்க³தே ராஜாப்ரதி ரு’ஷி அக³ஸ்த்யப்ரோக்தம்
ஶிவார்சநோபதே³ஶம் 3ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 28மத்⁴யார்ஜுநமஹிமாநுவர்ணநம்
। 227-256॥

- .. shrIshivarahasyam . ugrAkhyaH saptamAMshaH . adhyAyaH 28madhyArjunamahimAnuvarNanam

Notes:

Ṛṣi Agastya ரு’ஷி அக³ஸ்த்ய delivers Upadeśa உபதே³ஶ (to Rājā ராஜா) about

worshiping Śiva ஶிவ.

